
Annotatsiya: Ushbu maqolada pedagogik diagnostikaning taʼlim samaradorligini oshirish, 

shuningdek, axloqiy tarbiyani shakllantirish jarayonidagi ahamiyati borasida so‘z boradi. Bundan tashqari 

maqolada axloqiy tarbiyani shakllantirish metodlari ham o‘rin olgan. 

Abstract: This article talks about the importance of pedagogical diagnostics in the process of 

improving educational efficiency and forming moral education. In addition, the method of forming moral 

education is also included in the article. 

Key words: diagnostics, psychology, ethics, upbringing, education, personality, globalization 

 

Bugungi globallashuv zamonida rivojlanishning asosiy omili taʼlim bilan bilan uzviy bog'langanligi 

hech birimizga sir emas. Muhtaram yurtboshimiz Yangi O‘zbekistonni rivojlantirishni aynan taʼlim bilan 

bog‘lab, “Najot – taʼlimda, najot – tarbiyada, najot – bilimda”, - deya ta'kidlaganligi so‘zimizga isbot 

bo‘la oladi.  

Zamonaviy taʼlim tizimi bolani o‘qitishda turli usullardan foydalanadi. Shu bilan bir qatorda, taʼlim 

sifatini yaxshilash va uni samaradorligini oshirish maqsadida turli sohalarga ham murojaat qiladi. Aynan 

shu sohalardan biri bu -pedagogik diagnostikadir. Xo‘sh, pedagogik diagnostika o‘zi nima?  

Pedagogik diagnostika pedagogika va psixologiya fanlarining oralig‘idagi soha bo‘lib, o‘quvchi-

talaba shaxsini, uning individual xususiyatlari, rivojlanish dinamikasi va ularga ta’sir qiluvchi omillarni 

o‘rganadi [1].  

Albatta, o‘qitish jarayonida inson psixologiyasini bilish juda muhim. Bola psixologiyasini yaxshi 

bilish orqali pedagog o‘qitish samaradorligini bir necha barobarga oshira oladi. Bundan tashqari, uning 

tarbiyasiga ham ijobiy ta’sir ko‘rsata oladi. Sababi, insonning, ayniqsa, bolaning ruhiyatidagi muammolar 

uning tarbiyasi bilan bir qatorda, o‘zlashtirishiga ham salbiy ta’sir etadi.  

ADABIYOTLAR TAHLILI VA METODOLOGIYA 

Pedagogika, ya’ni o‘qitish sohasi eng qadimgi davrlardan boshlab muhim soha sifatida rivojlangan. 

Ushbu atamaning paydo bo‘lish davri ham aynan antik davrga borib taqalishi ham so‘zimizga isbot bo‘la 

oladi. Shu boisdan ham pedagogika, pedagogik diagnostika, psixologiya kabi qator sohalar bo‘yicha 

olimlar ko‘plab izlanishlarni olib borishadi.  

Mamlakatimiz olimlari: B.Qodirov, O.Hasanboyeva, Sh.Abdullayeva, K.Zaripov, A.Gulboyev, 

Z.Qurboniyozovalar yoshlarning tarbiyalanganlik darajasini tashxislash, xulqidagi nuqsonlarni 

korreksiyalash, o‘smir va o‘spirin yoshidagi o‘quvchilarni kasb tanlashga to‘g‘ri yo‘naltirish masalalari 

ustida ilmiy izlanish olib bordilar [2]. 

Bugungi kunda B.Qodirovning “O‘quvchilarning iqtidori va qobiliyatlarini diagnostika qilish”, 

O.Hasanboyevaning “Kichik maktab yoshidagi o‘quvchilarning qobiliyatlarini tashxislash”, 

K.Zaripovning “O‘qituvchilarning kasbiy tayyorligini tashxislash”, Sh.A.Abdullayevaning 

“O‘spirinlarning tarbiyalanganlik darajasini diagnostika qilish va xulqidagi nuqsonlarni korreksiyalash” 

nomli metodikalari uzluksiz ta’lim tizimiga tatbiq qilinib, samarali natijalar bermoqda [3]. 

 

MUHOKAMA VA NATIJALAR 

Yuqorida ta’kidlanganidek, pedagogik diagnostikaning bosh maqsadi taʼlim sifatini oshirishdan 

iborat. Bu jarayon esa bevosita tarbiya bilan uzviy bog‘liqdir. Chunki axloqiy jihatdan yetuk bo‘lmagan 

va yoki unga intilmagan shaxs yoki bolaning o‘zlashtirishi qoniqarli bo‘lmaydi. Boladagi tarbiya birinchi 

navbatda oilasida shakllanadi. Keyinchalik tashqi omillar ham o'zining ijobiy va salbiy jihatlari bilan ta’sir 

ko‘rsatishi ham hech kimga sir emas. Ularning tanasidagi fiziologik jarayonlar ham bevosita ularning 

axloqiga va o‘zini tutishiga ta’sir ko‘rsatadi. Ushbu jarayonda pedagog bola bilan ishlashda muammolarga 

duch kelishi mumkin. Bu muammoni bartaraf etishda pedagogik diagnostika yordam beradi. Sababi, 

ushbu soha bola psixologiyasiga tayangan holda uni samarali o‘qitish usullarini o‘rganadi. 

Bu borada jadid alloma Abdulla Avloniyning fikri bor: “Agar pedagogika insonni har tomonlama 

tarbiyalashni xohlar ekan, unda insonni har tomonlama o‘rganishi kerak” [4].  

Albatta, pedagogning ikkita asosiy vazifasi bor. Bular bolaga taʼlim berish va shu asosida uni 

tarbiyalash. Bu ikki vazifa esa bir-birini doim to‘ldirib turadi. Yurtimizga yangicha taʼlim tizimini olib 

kirmoqchi bo‘lgan jadidlar “Taʼlimni tarbiyadan, tarbiyani esa taʼlimdan ajratib bo'lmaydi”, - degan 

qarashlarni ilgari surganligi ham so‘zimizga isbot bo‘la oladi. Shu sababdan pedagog o‘quvchilarda axloq 

normalarini shakllantira olishni ham zarur bo‘ladi.  

Axloq (arabcha - xulq-atvor ma'nosini bildiradi) ijtimoiy ong shakllaridan biri bo‘lib, ijtimoiy 

munosabatlar hamda shaxs xatti-harakatini tartibga soladigan qonun-qoidalar majmuidir. Axloq - shaxs 

yoki guruh faoliyatini baholash orqali jamiyatdagi munosabatlami boshqarish mexanizmi [5]. 

Pedagogik diagnostika o'quvchilarda axloqiy me’yorlarni shakllantirishga yordam beradi. Buning 

uchun bir qancha metod(uslub) lardan foydalaniladi. 

Metodlar o‘ziga xos xarakteriga ko‘ra ishontirish, mashq, rag‘batlantirish va tanbeh berishga 

bo‘linadi. Mazkur holatda metodning umumiy xarakterli belgisi o‘ziga xoslikni, qo‘llanishga yaroqlilikni 

aks ettiradi. Bu tasnifga metodlarning ko‘proq umumlashganligi bilan ajralib turuvchi tarbiyaning 

umumiy metodlari mustahkam tutashib ketadi. U o‘zida ishontirish, faoliyatni tashkil etish, 

o‘quvchilarning xulq-atvorini rag‘batlantirish metodlarini qamrab oladi [6]. 

O'quv jarayonini tashkil qilishdan avval pedagog o‘quvchida o‘tiladigan darsning muhim ekanligiga 

ishonch hissini shakllantirishi muhimdir. Bu ishonch o‘zlashtirilishi kerak bo‘lgan mavzuni samarali 

o‘zlashtirishga yordam beradi. Dars davomida o‘quvchini baholash, maqtash va shu kabi usullar bilan 

rag‘batlantirish ham o‘qituvchi bilan o‘quvchi o‘rtasidagi muloqotni yaxshilashga xizmat qiladi.  

Bundan tashqari, axloqiy tarbiyani shakllantirish uchun suhbat metodi ham juda muhim. Suhbat 

metodi orqali o‘quvchilarning fikrlash qobiliyati, va bundan tashqari, ularning ruhiy holati haqida ham 

ma'lumotga ega bo‘lish mumkin. Bu orqali esa uning ruhiy holatini yaxshilash mumkin va axloqiy 

tarbiyaning yomonlashuvi holati yuzaga kelgan bo‘lsa, uni yaxshi tomonga o‘zgartirish borasida choralar 

ko‘rishga yordam beradi.  

XULOSA 

Bugungi kunda har tomonlama yetuk bo‘lgan avlodni yetishtirish mas’uliyati pedagoglarning eng 

asosiy vazifasi hisoblanadi. Bu vazifani bajarish davomida pedagog bolani har tomonlama o‘rganishi, 

uning ruhiy va jismoniy salomatligi haqida ma’lumotga ega bo‘lishi ham muhim sanaladi. Ayniqsa, ruhiy 

holatini bilish va bu orqali axloqiy tarbiyasining ijobiy va salbiy tomonlarini o‘rganish va o‘rni kelganda, 

bu salbiy tomonlarni ijobiyga almashtirish ham pedagogning vazifalaridan biri hisoblanadi. Bu jarayonda 

pedagogik diagnostika, ya’ni psixologiya va pedagogikaning uyg‘unlashuvi yordam beradi.  

Xulosa qilib aytganda, pedagogik diagnostika o‘qitish jarayoni samarali tashkil etishda o‘quvchini 

har tomonlama o'rganadi. Bu o‘rganish esa pedagogga bolaning axloqiy tarbiyasini shakllantirish va 

rivojlantirishga o‘zining ijobiy ta'sirini o'tkazadi. 

Annotatsiya.Maqolada uzluksiz ta’limda pedagogik nazoratning ahamiyati, uning turli shakllari va 

zamonaviy metodlari, shuningdek, ushbu jarayonni takomillashtirish yo‘llari tahlil qilinadi. Maqsad – 

ta’lim sifatini oshirish uchun samarali nazorat mexanizmlarini aniqlash va amaliyotga joriy etishning 

dolzarb jihatlarini yoritishdir. 

Scientific basis of organization of pedagogical control in continuing education. 

Abstract. The article analyzes the importance of pedagogical control in continuous education, its 

various forms and modern methods, as well as ways to improve this process. The goal is to clarify the 

actual aspects of the identification and implementation of effective control mechanisms to improve the 

quality of education. 

 Научные основы организации педагогического надзора  

 в непрерывном образовании 

Аннотация: В статье анализируется значение педагогического контроля в непрерывном 

образовании, его различные формы и современные методы, а также пути совершенствования этого 

процесса. Цель – прояснить актуальные аспекты выявления и внедрения эффективных механизмов 

контроля повышения качества образования. 

Tayanch so'zlar:Uzluksiz ta'lim, pedagogik nazorat, nazorat turlari, metod, vosita, kuzatish, 

pedagogik monitoring, pedagogik jarayon, diagnostika qilish, baholash va bashorat qilish,korreksiya. 

